
საქართველოს ცენტრალური საარჩევნო 
კომისიის დადგენილება №31/1999

1999 წლის 17 აგვისტო 
ქ. თბილისი
საქართველოს პარლამენტის 1999 წლის 31 ოქტომბრის არჩევნების ძირითად საარჩევნო ღონისძიებათა გრაფიკის შესახებ ინსტრუქციის დამტკიცების თაობაზე
საქართველოს ცენტრალური საარჩევნო კომისია ადგენს:

დამტკიცდეს საქართველოს პარლამენტის 1999 წლის 31 ოქტომბრის არჩევნების ძირითად საარჩევნო ღონისძიებათა შემდეგი გრაფიკი:

არჩევნების დანიშვნიდან ორი კვირის ვადაში – არა უგვიანეს 19 აგვისტოსი (ჩათვლით):

ა) საქართველოს ფინანსთა სამინისტროს მიერ თანხის ჩარიცხვა ცენტრალური  საარჩევნო კომისიის ანგარიშზე;

ბ) საოლქო საარჩევნო კომისიის თავმჯდომარისა და მისი წევრების დანიშვნა.

2. არა უგვიანეს 21 აგვისტოსი:

არასაპარლამენტო პარტიების მიერ მხარდამჭერთა სიების წარდგენა ცენტრალურ საარჩევნო კომისიაში.

3. არა უგვიანეს 6 სექტემბრისა:

ა) სახელმწიფო ხელისუფლების, ადგილობრივი თვითმმართველობისა და მმართველობის ორგანოების მიერ საარჩევნო კომისიებისათვის დაქვემდებარებული ტერიტორიაზე რეგისტრირებულ მოქალაქეთა (მათ შორის მათიც, ვისაც არჩევნების დღეს უსრულდება 18 წელი) სიების გადაცემა, ლტოლვილთა და განახლების სამინისტროს მიერ საოლქო საარჩევნო კომისიისათვის დევნილთა სიის გადაცემა;

ბ) საარჩევნო უბნების შექმნა;

გ) განცხადების წარდგენა პარტიებისა და საარჩევნო ბლოკის რეგისტრაციისათვის.

4. არა უგვიანეს 11 სექტემბრისა:

ა) ცენტრალური საარჩევნო კომისიის მიერ ხარჯების განაწილებისა და გამოყენების წესის დადგენა;

ბ) საოლქო საარჩევნო კომისიების მიერ მასობრივი ინფორმაციის საშუალებებში საარჩევნო უბნების ნომრების, მათი საზღვრების, საუბნო საარჩევნო კომისიებისა და ხმის მისაცემი შენობების მისამართების გამოქვეყნება.

5. არა უგვიანეს 14 სექტემბრისა:

ცენტრალური საარჩევნო კომისიის მიერ თანხის ჩარიცხვა საოლქო საარჩევნო კომისიების ანგარიშზე.

6. არა უგვიანეს 16 სექტემბრისა:

ა) საუბნო საარჩევნო კომისიის თავმჯდომარისა და მისი წევრების დანიშვნა;

ბ) პარტიებისა და ბლოკების რიგითობის დადგენა წილისყრით, გარდა "საქართველოს პარლამენტის არჩევნების შესახებ" საქართველოს ორგანული კანონის მე-40 მუხლის მე-9 პუნქტით გათვალისწინებული პარტიებისა (ბლოკისა).

7. არა უადრეს  6 სექტემბრისა და არა უგვიანეს 21 სექტემბრისა:

ამომრჩეველთა საინციატივო ჯგუფის მიერ პარლამენტის წევრობის კანდიდატის წარდგენაზე განცხადების შეტანა საოლქო საარჩევნო კომისიაში.

8. არა უგვიანეს 25 სექტემბრისა:

ა) კანდიდატის სააღრიცხვო ბარათის გადაცემა ცენტრალურ საარჩევნო კომისიაში საოლქო საარჩევნო კომისიის მიერ;

ბ) ხელმოწერათა შევსებული ბლანკების წარდგენა საოლქო საარჩევნო კომისიაში ამომრჩეველთა ჯგუფის განცხადებასთან ერთად;

გ) ბლოკის რეგისტრაციის დამთავრება ცენტრალურ საარჩევნო კომისიაში;

დ) პარტიებისა და ბლოკების საარჩევნო სიებისა და სააღრიცხვო ბარათების წარდგენა ცენტრალურ საარჩევნო კომისიაში.

9. არა უგვიანეს 1 ოქტომბრისა:

ამომრჩეველთა სიების გამოქვეყნება.

10. არა უგვიანეს 6 ოქტომბრისა:

ა) კომისიების მიერ წინასაარჩევნო პროგრამების გამოქვეყნება;

ბ) პარტიის (ბლოკის) მიერ პროგრამისა და პლატფორმის მიწოდება გაზეთისათვის გამოსაქვეყნებლად;

გ) ოლქში წარდგენილი კანდიდატების რიგითობის დადგენა წილისყრით;

დ) პარტიის (ბლოკის) სიებისა და პარლამენტის წევრობის კანდიდატების რეგისტრაციის დამთავრება.

11. წინასაარჩევნო აგიტაციის დაწყება პარტიის (ბლოკის) სიის რეგისტრაციის დღიდან.

12. არა უგვიანეს 8 ოქტომბრისა:

ცენტრალური საარჩევნო კომისიის მიერ რეგისტრირებული პარტიების სიის გამოქვეყნება პრესაში და ტელევიზიით.

13. არა უგვიანეს 11 ოქტომბრისა:

პრეტენზიების შეტანა საუბნო საარჩევნო კომისიაში საარჩევნო სიის თაობაზე.

14. არა უგვიანეს 16 ოქტომბრისა:

ა) რეგისტრირებული პარტიული სიების გამოქვეყნება ცენტრალური საარჩევნო კომისიის მიერ;

ბ) ოლქში წარდგენილი კანდიდატების სიის, მათი ბიოგრაფიული მონაცემების,  საარჩევნო პროგრამების გამოქვეყნება საოლქო საარჩევნო კომისიების მიერ.

15. არა უგვიანეს 21 ოქტომბრისა:

საზოგადოებრივი აზრის გამოკითხვის შედეგების გამოქვეყნების დამთავრება; პრესის, ტელევიზიისა და რადიოს წარმომადგენელთა აკრედიტაციისათვის, აგრეთვე საზოგადოებრივ გაერთიანებათა თითო წარმომადგენლის რეგისტრაციისათვის განცხადების წარდგენა ცენტრალურ საარჩევნო კომისიაში.

16. არა უგვიანეს 27 ოქტომბრისა:

პრესის, ტელევიზიისა და რადიოს წარმომადგენელთა აკრედიტაციის, აგრეთვე საზოგადოებრივ გაერთიანებათა თითო წარმომადგენლის რეგისტრაციის დამთავრება ცენტრალურ საარჩევნო კომისიაში.

17. არა უგვიანეს 28 ოქტომბრისა:

ა) პარტიის, ბლოკის მიერ წარდგენილი კანდიდატის მოხსნა;

ბ) ოლქში წარდგენილი კანდიდატის მიერ თავისი კანდიდატურის მოხსნა.

18. არა უგვიანეს 30 ოქტომბრისა (18.00 საათამდე):

ჯანმრთელობის მდგომარეობის ან სხვა მიზეზთა გამო ცალკეულ ამომრჩეველთა მიერ ადგილსამყოფელის მიხედვით არჩევნებში მონაწილეობის მისაღებად საუბნო საარჩევნო კომისიის ინფორმირება.

19. 31 ოქტომბერს - საქართველოს პარლამენტის არჩევნების დღეს (07 საათიდან 20 საათამდე):

ა) კენჭისყრის მოწყობა;

ბ) საარჩევნო უბანში არჩევნების ბათილად ცნობის მოთხოვნის შესახებ განცხადების შედგენა (განცხადებას თან უნდა ერთვოდეს ოქმი დარღვევის შესახებ).

20. 1 ნოემბერს:

მე-19 პუნქტის "ბ" ქვეპუნქტით გათვალისწინებული განცხადების წარდგენა საოლქო საარჩევნო კომისიაში ოქმთან ერთად.

21. 3 ნოემბერს:

განცხადების განხილვა საოლქო საარჩევნო კომისიაში.

22. არჩევნების ჩატარების შემდეგ არა უგვიანეს 5 ნოემბრისა:

ა) სოლქო და საუბნო საარჩევნო კომისების სხდომის ოქმების გადაგზავნა ცენტრალურ საარჩევნო კომისიაში;

ბ) საარჩევნო უბანში ჩატარებული არჩევნების შედეგების ბათილად ცნობა ცენტრალური საარჩევნო კომისიის მიერ.

23. არჩევნების ჩატარების შემდეგ - არა უგვიანეს 10 ნოემბრისა:

ა) არჩევნებისათვის გამოყენებული სახსრების შესახებ ანგარიშის წარდგენა ცენტრალურ საარჩევნო კომისიაში;

ბ) ცენტრალური საარჩევნო კომისიის მიერ არჩევნების შედეგების შეჯამება.

24. არჩევნების ჩატარების შემდეგ-არა უგვიანეს 14 ნოემბრისა:

ხელახალი ხმის მიცემის ჩატარება.

25. არჩევნების ჩატარების შემდეგ-არა უგვიანეს 15 ნოემბრისა:

ა) არჩევნების შედგების შესახებ ცნობის გამოქვეყნება ცენტრალური საარჩევნო კომისიის მიერ;

ბ) არჩეული პარლამენტის წევრების რეგისტრაცია ცენტრალურ საარჩევნო კომისიაში.

კომისიის თავმჯდომარე   ჯ. ლომინაძე

